Trafferth efo Jac-
y-Neidiwr?

Ateb cwestiynau cyffredin

Planhigyn anfrodorol blynyddol sy’n tyfu’n gyflym ac sy’n gallu ymledu’n gyflym dros arwynebedd mawr.

Mae ei godau hadau yn ffrwydro ac yn gwasgaru’r hadau ymbhell, dros sawl metr. Yn aml, mae hadau’n cael eu
cludo i lawr afonydd a nentydd gan ledaenu’r planhigion hyd yn oed ynghynt.

Cyflwynwyd jac-y-neidiwr fel planhigyn gardd addurniadol gan bobl Oes Victoria — caiff ei adnabod hefyd fel
‘tegeirian y dyn tlawd".

Mae jac-y-neidiwr yn tyfu mewn ystod o gynefinoedd llaith, er ei fod yn fwy tebygol o dyfu'n agos at
ffynonellau o ddwr. Mae’n hoff o hinsawdd mwyn a llaith.

e Mae’'n cystadlu’n erbyn planhigion brodorol am ofod, golau, maethion a pheillwyr
e Mae’n lledaenu’n gyflym ac fe all dyfu dros arwynebedd mawr yn gyflym iawn
e Mae'n marw yn y gaeaf ac yn gadael glannau afonydd moel sy’n debygol o gael eu herydu.

e Sicrhewch ran eich cymuned — po fwyaf o bobl ddaw i helpu, po fwyaf o’r planhigion gaiff eu clirio.

e Mapiwch yr ardal er mwyn cael syniad o raddfa’r broblem — yn ogystal ag adnabod unrhyw ffynonellau o
hadau.

e Byddwch yn ddoeth wrth glirio’r planhigion — cychwynnwch yn rhan uchaf y dalgylch a symud i lawr gyda’r
[lif er mwyn clirio ffynonellau o hadau i fyny’r afon.

e Cofiwch ailadrodd gwaith clirio bob blwyddyn.

e Tynnwch y planhigion a llaw neu eu strimio ac ewch yn 6l i safleoedd drwy gydol y tymor.

e Sicrhewch eich bod wedi cael caniatad y tirfeddiannwr cyn cychwyn ar unrhyw waith mapio neu glirio.

e Dydych chi ddim ar eich pen eich hun; cofiwch gysylltu a ni am gymorth a chyngor.

Mae gwenyn yn cael eu denu i jac-y-neidiwr fel ffynhonnell o neithdar. Golyga hyn eu bod yn dewis galw heibio
planhigion jac-y-neidiwr yn hytrach na rhai brodorol. Mae gan hyn oblygiadau o ran peillio planhigion bro-
dorol yn ogystal a chnydau. Mae llawer o rywogaethau eraill brodorol neu rai nad ydyn nhw’n ymledu sy’n
ffynonellau da o baill. Mae hadau i wenyn ar gael i’'w prynu ar-lein ac yn Nhy Hyll.

Os fydd gennych chi unrhyw gwestiynau eraill neu os hoffech gael cymorth
neu gyngor, cofiwch gysylitu: info@snowdonia-society.org.uk | 01286 685498

